
[৩৮ অ
শ্ৰীশ্ৰীশঙ্কৰদেৱ-মাধবদেৱ চৰিত





পাছে তাৰ বন্ধুগণে চাপৰাক গই।

মহেশ্বৰ মূৰ্ত্তিক পূজিল শুদ্ধ হুই॥৬॥

পুত্ৰক জীবাৰ হেতু হৰক পূজিল।

তথাপিতো সিটো পুত্ৰ তাহান মৰিল॥

কতোদিন অনন্তৰে বিয়াস কলাই।

শঙ্কৰদেৱৰ থানে গৈলেক দুনাই॥৭॥



 —ব্যাসকলাইক ত্যাগ—



বিয়াসকলাই আসে দেখিয়া শঙ্কৰ।

মহাপাপী বুলি মুখ কৰিল পাঞ্জৰ॥

সংসাৰত নাহি পাপী ইহাক উপাম।

দেখিলে ইহাক বুলিবেক ৰাম॥৮॥

নেদিলন্ত ঠাই জানি বিয়াসকলাই।

পাছে সিটো চলি গৈল ৰামৰায়ৰ ঠাই॥

বোলে ষাঠি টকা দিবো ৰামৰায় তোক।

আতাক বুলিয়া মোক ঠাই দিয়ায়োক॥৯॥

শুনি ৰামৰায় শঙ্কৰৰ পাশে যাই।

বোলে দদা বিয়াস-কলাইক দিয়া ঠাই॥

ষাঠি টকা দিবে খোজে শুনিয়া শঙ্কৰ।

খঙ্গি ৰামৰায়ক যে দিলন্ত উত্তৰ॥১০॥



 —ৰামৰায়ৰ প্ৰতি ক্ৰোধ—



দূৰ গুছ পাপিষ্ট বোলস আসি আকো।

বুজিলোহোঁ ভেটি কিছু সহিলেক তোকো॥

কৃষ্ণক ভজিয়া আন দেৱক পূজয়।

